
Nafarroako Gorteetako kide eta Nafarroako Alderdi Popularreko talde parlamentarioaren eledun Javier García Jiménez jaunak, Legebiltzarreko Erregelamenduan ezarritakoaren babesean, osasun-arreta publikoaren eta Nafarroako osasungintzaren egungo egoerari buruzko politika orokorrari buruzko honako interpelazio hau aurkezten dio Osasuneko kontseilariari, Osoko Bilkuran eztabaidatzeko:
Osasungintza publikoa da ongizate-estatuaren zutabe nagusietako bat eta funtsezko elementua nafarren berdintasuna, gizarte-kohesioa eta bizi kalitatea bermatzeko. Sistemak behar bezala funtzionatzea ezinbestekoa da pertsonak artatzeko eta erakunde publikoekiko konfiantza edukitzeko.
Azken urteotan, Nafarroako osasun-sistemak zailtasun handiak bizi ditu; besteak beste, zenbait espezialitatetan profesional gutxi egotea, itxaron-zerrendak handitzea, gainkarga asistentziala eta lurralde-desoreka osasun-zerbitzuetarako sarbidean. Horri gehitzen zaio beharrezkoa dela oinarrizko osasun-laguntza sendotzea, osasun arloko langileen lan-baldintzak hobetzea eta azpiegiturak nahiz baliabideak modernizatzea.
Horregatik guztiagatik, interpelazio hau aurkezten dugu, jakiteko ea zer balorazio egiten duen Nafarroako Gobernuak osasungintza publikoak foru-erkidegoan bizi duen egoerari buruz, bai eta zer neurri hartzen ari den edo hartuko duen osasun-laguntza publikoa, irisgarria, ekitatiboa eta kalitatezkoa bermatzeko herritar guztiei.

